
Hivuliqti Naunaiktitaa Ministaup Tuglia Havaktuliqiyitkunut 
 
IQALUIT, Nunavut (Immaktirvia 25, 2010) – Hivuliqti Eva Aariak ublumi tuhaqtittiyuq 
tikkuaqtaunianut nutaap Ministaup Tuglia Havaktuliqiyitkunut.   
 
Louise Wasson tikkuaqtauniaqtuq uumunga nutaaq Ministaup Tuglia Havaktuliqiyitkunut uumani 
Taaqnirmun Aullaqtirvia 2, 2010. Himmiutiniaqtaa Aluki Rojas, havaakhaniktuq uuminga Ministaup 
Tuglia talvani Kavamaliqiyitkuni.   
 
Ms. Wasson havaakakhimayuq taffuminga Kavamanga Nunavutip Aulapkaiyi Havaktuliqinikkut 
ukiunganit 2007.  Atuqniaqhugit ayuitaminik aulatjutinut ataunirmullu havaariraakpaktaminit 
taimaa, ukiunginni qulini, hvaarivagait havaktuliqinirmut ataniunirmut havaktauyakhani.  Ms. 
Wasson Atannguyauhimayuq Havaktittinirmut talvani Stanton Territorial Health Authority-kuni, 
aAngayukhiuvluni Havaktuliqinirmut Upalungaiyautinut Uqautjiyi Havaktuliqiyitkuni talvani 
Kavamanga Nunattiami. Ms. Wasson oiqaqtuq uuminga naunaitkutamik nanminiqaqnirmut 
aulatjutinut (Master of Business Administration), Kiinauyaliqinirmut (Financial Management 
Diploma), uumingalu havaktuliqinirmut (Certified Human Resources Professional) tuniyauhimayuq.   

 
“Quviahuktunga havaknahualikmat Ms. Wasson nutaamut havaakhaminut uumunga Ministaup 
Tuglia havakvimni,” uqaqtuq Nanngariyauyuq Daniel Shewchuk, Ministanga Havaktuliqiyitkuni, 
“Ms. Wasson ihuaqtumik havakpaktuq pingahuni ukiuni ilihimayaralu ikayuqniaqtuq kavamatkunik 
hivumuuriangani tikittumayaptingnut hakugikhiyuumiyumavlugu kavamatkut havakviinnik – 
pilluaqtakhaq havaktakhaptingni Tamapta/ᑕᒪᑦᑕ: Hivunighaliurniq Atauttikkut.”   
 
“Pihimayuq ihuaqtumik hivuliqtiunirmut havaktivullu aghut ihuaqtumik havakpagainut 
ihuaqhiyuuminiaqtakkut kavamaptingni havaktauyakhanik havakpagainiklu tamainnut 
Nunavunmiutanut,” uqaqtuq Hivuliqti Aariak.  “Uqautigiikhimayara Ms. Wasson-mut 
ihuaqharumavlugit havaktugharhiurnirmut havaktinikvikhanullu hivituniinut, imaalu 
tunihiyaaptingni atuqtakhanginnik havaktiptingnut havariamingni ihuaqtumik pilutik.”   

 
Tikkuaqtautjutikhaa Ms. Wasson aullaqtirniaqtuq nungutpat ublua uumani Taaqnirmun Aullaqtirvia 
2, 2010. 

